2

											Жоба 





ҚАЗАҚСТАН РЕСПУБЛИКАСЫНЫҢ 
ЗАҢЫ

«Қазақстан Республикасының кейбір заңнамалық актілеріне қылмыстық заңнаманы одан әрі жетілдіру мәселелері бойынша өзгерістер мен толықтырулар енгізу туралы» 


1-бап. Қазақстан Республикасының мына заң актiсіне өзгерiстер мен толықтырулар енгiзiлсiн:
1. 2014 жылғы 4 шілдедегі Қазақстан Республикасының Қылмыстық-процестік кодексiне:
1) 52-баптың алтыншы бөлігі мына мазмұндағы екінші абзацпен толықтырылсын:
«Осы баптың бірінші бөлігінің сегізінші абзацында көзделген қылмыстар үшін шартты түрде мерзімінен бұрын босату немесе жазаның өтелмеген бөлігін жазаның неғұрлым жеңіл түрімен ауыстыру туралы сотталғандардың өтініштерін сот сотталған адамның өтініші бойынша сотталғандардың қатысуымен Қазақстан Республикасы Қылмыстық кодексінің 72 және 73-баптарының нормаларын сақтай отырып, бір судьядан және алты алқабиден тұратын алқабилер алқасы қарайды.»;
[bookmark: _Hlk127225504]2) 476-баптың 5) тармақ «, оның ішінде сот алқабилерінің қатысуымен» сөздерімен толықтырылсын;
3) 477-баптың бірінші бөлігі мынадай мазмұндағы төртінші абзацпен толықтырылсын:
«Осы Кодекстің 52-бабы бірінші бөлігінің сегізінші абзацында көзделген қылмыстар үшін шартты түрде мерзімінен бұрын босату немесе жазаның өтелмеген бөлігін жазаның неғұрлым жеңіл түрімен ауыстыру туралы сотталғандардың өтініштерін сот сотталған адамның өтініші бойынша сотталғандардың қатысуымен Қазақстан Республикасы Қылмыстық кодексінің 72 және 73-баптарының нормаларын сақтай отырып, бір судьядан және алты алқабиден тұратын алқабилер алқасы қарайды.»;  
4) 478-бапта:
төртінші бөлік мынадай мазмұнда жазылсын:
«4.Сот үкімді орындауға байланысты мәселелерді өтінішхат келіп түскен күннен бастап бір ай мерзімде сотталған адамның қатысуымен ашық сот отырысында жеке-дара қарайды. 
Сот осы Кодекстің 476-бабының 5) тармағында көзделген мәселелерді алқабилердің қатысуымен ақылға қонымды мерзімде, бірақ оның қатысуымен сотталған адамның өтінішхаты келіп түскен күннен бастап үш айдан аспайтын мерзімде қарайды.
Осы Кодекстің 476-бабының 1), 3), 6), 7), 8), 10), 14), 17) және 23) тармақтарында көзделген мәселелерді қарау сотталған адамның қатысуынсыз жүзеге асырылуы мүмкін.»;
он екінші бөлік мынадай мазмұндағы екінші және үшінші абзацтармен толықтырылсын:  
«Сот отырысының басында судья сотталған адамнан оның шартты түрде мерзімінен бұрын босату немесе жазаның өтелмеген бөлігін ҚР Қылмыстық кодексінің 72 және 73-баптарының нормаларын сақтай отырып, алқабилердің қатысуымен жазаның неғұрлым жеңіл түрімен ауыстыру туралы өтінішхатының бар-жоғын, егер мұндай өтінішхат мәлімделген жағдайда, ол өзінің өтінішхатын қолдай ма, жоқ па, соны анықтайды. 
Судья мәлімделген өтінішхаттың нәтижелері туралы қаулы шығарады, онда қаралған мәселелер бойынша шешімді баяндайды.»;
5) 480-бапта: 
алтыншы бөлік мынадай мазмұндағы үшінші абзацпен толықтырылсын:
«Егер адам Қазақстан Республикасы Қылмыстық кодексінің бірнеше баптарында көзделген қылмыстарды жасағаны үшін кінәлі деп танылса, сотталған адам оның жазасын өтеуден мерзімінен бұрын шартты түрде босату немесе жазаның өтелмеген бөлігін неғұрлым жеңіл жазамен ауыстыру туралы өтінішін алқабилер соты, егер мұндай жиынтыққа: осы баптың бірінші бөлігінің сегізінші абзацында көзделген қылмыстардың бірі кірсе, қарауға құқылы.»;
жетінші бөліктің бірінші абзацы «бойынша» сөзінен кейін «, оның ішінде сот алқабилерінің қатысуымен» сөздерімен толықтырылсын;  
6) мынадай мазмұндағы 480-1 және 480-2-баптарымен толықтырылсын: 
«480-1-бап. Шартты түрде мерзімінен бұрын босату немесе жазаның өтелмеген бөлігін жазаның неғұрлым жеңіл түрімен ауыстыру мәселелері бойынша алқабилер алқасының білімін іріктеу ерекшеліктері
1. Сотталғандардың шартты түрде мерзімінен бұрын босату немесе жазаның өтелмеген бөлігін жазаның неғұрлым жеңіл түрімен ауыстыру туралы өтінішхаттары бойынша кандидаттар арасынан алқабилерді іріктеу жабық сот отырысында мынадай жолдармен жүзеге асырылады:
1) төрағалық етуші алқабилерге кандидаттарды өтінішхатты қарауға қатысудан босатқан;
2) осы Кодекстің 639-бабының 2-7-бөліктерінің, 640-642, 644-646-баптарының қағидалары бойынша қарсылық білдіру туралы мәселелерді шешу. 
2. Егер сотқа алқабилерге шақырылған он бес кандидаттан аз болса не олардың кейбіреулері сот талқылауына қатысудан босатылғаннан кейін немесе төрағалық етуші судья қарсылық білдірулерді қанағаттандырғаннан кейін олардың тоғыздан азы қалса, төрағалық етуші алқабилерге кандидаттардың құрамын бірыңғай тізімнен жетіспейтін санмен толықтыру туралы сот отырысының хатшысына тапсырма береді. Бұл жағдайда сот отырысында алқабилерге қосалқы кандидаттарды шақыру үшін үзіліс жарияланады.
3. Кандидаттар арасынан алқабилерді іріктеу өтініштердің келіп түсуіне қарай, бірақ айына бір реттен артық емес жүзеге асырылады.
Статья 480-2. Алқабилердің қатысуымен сотта шартты түрде мерзімінен бұрын босату немесе жазаның өтелмеген бөлігін жазаның неғұрлым жеңіл түрімен ауыстыру өтініштерін қарау ерекшеліктері
1. Жазаның өтелмеген бөлігін шартты түрде мерзімінен бұрын босату немесе алқабилердің қатысуымен жазаның неғұрлым жеңіл түрімен ауыстыру мәселелері осы Кодекстің 477-478, 480-баптарының тәртібімен қаралады.
2. Сотталған адам осы өтінішхаттар бойынша судья кеңесу бөлмесіне кеткенге дейін алқабилердің қатысуымен соттың жазаның өтелмеген бөлігін шартты түрде мерзімінен бұрын босату немесе жазаның неғұрлым жеңіл түрімен ауыстыру туралы мәселені қарау туралы өтінішхат мәлімдеуге құқылы.
Жазаның өтелмеген бөлігін шартты түрде мерзімінен бұрын босату немесе жазаның неғұрлым жеңіл түрімен ауыстыру туралы өтінішхаттар бойынша сот отырысы барысында мәлімделген өтінішхат жазбаша және ауызша болуы мүмкін.
Судья кеңесу бөлмесіне кеткеннен кейін сотталушының оның ісін, материалын сот алқабилердің қатысуымен қарау туралы өтінішхаты қабылданбайды.
3. Сотталған адамды шартты түрде мерзімінен бұрын босату немесе жазаның өтелмеген бөлігін жазаның неғұрлым жеңіл түрімен ауыстыру мәселелері бойынша сотталған адам шартты түрде мерзімінен бұрын босатылуға жата ма, жазаның өтелмеген бөлігін жазаның неғұрлым жеңіл түрімен ауыстыруға жата ма деген сұрақ қойылады.».
2-бап. Осы Заң 2026 жылғы 1 қаңтардан бастап қолданысқа енгізіледі және Ақтөбе, Қарағанды, Шығыс Қазақстан облыстары мен Шымкент қаласының өңірлерінде 2028 жылғы 1 қаңтарға дейін қолданылады.


Қазақстан Республикасының
                 Президенті
									 


